
Seduta tat-18 ta' Novembru, 2003

Numru 369/1999

lI-Pulizija
(Sp Pierre Micallef Grimaud)
VS
Martin Cilia, iben Emanuel,
imwieled Pieta’ fis-7 ta’ frar, 1965

[I-Qorti,

Rat I-atti tal-kompilazzjoni kontra I-imputat —

1. talli fis-6 ta’ settembru, 1998 ghal habta tal-11.00 p.m.
fi Triq Gorg Borg Olivier, San Giljan, minghajr il-hsieb li
joqtol jew li jgieghed il-hajja ta’ haddiehor fi perikolu ¢ar,
ikkaguna hsara fil-gisem jew fis-sahha, u cioe’ offiza ta’
natura gravi fuq il-persuna ta’ Vincent Mercieca, skond ma
ccertifikat it-Tabib Dr. Lucienne Attard M.D. ta’ I-isptar San
Luqga;

2. talli fl-istess jum, lok, hin u ¢irkostanzi, bil-lejl, kiser il-
mistrieh tan-nies bi hsejjes jew b’ghajjat, jew b’mod iehor.

Rat in-nota tal-Avukat Generali tal-5 ta’ awissu, 2002 fejn
iddikjara li wara li ra I-atti tal-kompilazzjoni kontra |-imputat
u billi jidhirlu li tista’ tinsab htija jew htijiet taht dak |li hemm
mahsub —

(@) fl-artikoli 214 u 216 tal-Kodi¢i Kriminali; u

(b) fl-artikolu 338(m) tal-Kodici Kriminali;

baghat lura I-atti lil din il-Qorti sabiex tiddecidi fuq l-akkuza
ta’ din il-htija jew htijiet barra kull ¢irkostanza ohra.

Rat il-verbal tas-seduta tas-27 ta’ settembru, 2002 fejn I-
imputat ta I-kunsens tieghu biex dan il-kaz jigi trattat bi
procedura sommarja.

Semghet il-provi nkluza x-xhieda ta I-imputat bil-gurament.

Semghet lill-avukat ta’ I-imputat, lill-prosekuzzjoni u lill-
avukat tal-‘parte civile’.

Ikkunsidrat,

[lli mill-provi prodotti jirrizulta li I-imputat ghal habta tal-
11.00 p.m. tas-6 ta’ settembru, 1998 marru I-ghassa ta’
San Giljan u irraporta li hu kellu xi jghid ma persuna li ma
kienx jaf x’jisimha. Dan I-in¢ident kien gara fil-bar li jisimu
‘City of London’. Dan I-argument kien fuqg xi nisa. F’'dan I-
inCident I-imputat gal lis-surgent ta’ I-ghassa li hu kien gie
aggredit minn dan ir-ragel b’fliexkun tal-birra u waqt
il-glieda l-imputat gidem sebgha ta’ din il-persuna. L-
ghada fil-ghodu ghal habta

tal-11.00 a.m. mar I-ghassa Vincent Mercieca fejn informa
lis-surgent li tnax il-siegha qabel hu kellhu xi jghid ma |-
imputat u konsegwenza ta’ aggressjoni da parti ta’
l-imputat hu sofra “amputation of the distal phalanx of the
left ring finger”.

[l mix-xhieda tat-tabiba jirrizulta li din hi ferita ta’ natura
gravi.

[lli mix-xhieda ta’ Vincent Mercieca, il-midrub, jirrizulta li |-
imputat ftit wara li hu dahal f'dan il-bar mar fuqu u
aggredih. Hu pprova jiddefendi ruhu izda konsegwenza

ta’ din l-aggressjoni, I-imputat hataflu subajgh u qatghu
barra. Mix-xhieda ta’ Vincent Mercieca ma jirrizulta xejn li
minnha tista’ tasal ‘| ghaliex hu gie aggredit.

[lli mix-xhieda ta’ I-imputat jirrizulta I-oppost. Vincent
Mercieca, wara li offra x’jixrob lill-imputat, gabad fliexkun
tal-birra u ta dagga bih lill-imputat. L-imputat prova
jiddefendi ruhu u spic¢c¢a li gidem lil Vincent Mercieca.

[lli I-uniku xhud li gie prodott hu dak ta’ ¢ertu Ivan
Sammut, habib ta’ I-imputat, li jghid li hu ra lil Vincent
Mercieca jaghti daqqa ta’ fliexkun lill-imputat. Meta gara
dan il-fatt hu ma kienx hdejn la I-imputat u lanqas hdejn
Vincent Mercieca.

[lli jirrizulta li dak in-nhar dan il-bar kien mimli nies u bil-
kemm wiehed seta’ jiccaqglaq. Ir-raguni ghaliex bdiet din
il-glied mhiex ¢ara xejn, anzi kien hemm ¢erta riluttanza
dwar ‘| ghaliex din il-glieda.

[lli I-uniéi fatti ¢erti huma li Vincent Mercieca tilef parti
minn subajgh u l-imputat qala daqqa ta’ fliexkun u li nqala
l-istorbju f'dan il-post.

[l mhemmx dubju li anki jekk Vincent Mercieca ta bidu
ghal din il-glieda,

ir-reazzjoni ta’ Martin Cilia ghal dik il-provokazzjoni kienet
sproporzjonata. Qatt ma hu gustifikat li persuna tigdem
lill-ohra. F’dan il-kaz, mhux talli jekk izda li jasal li bil-
gidma jigi amputat parti minn sebagh juri ¢certa vjolenza u
Certa rabja gawwija.

Fil-fehma ta’ din il-Qorti, kien Vincent Mercieca li ta bidu
ghal dan I-in¢ident izda I-imputat xorta hu responsabbli
ghall-ferita gravi li hu kkometta fuq il-persuna ta’ Vincent
Mercieca, salv dak li ntikeb hawn fuq.

Ghaldagstant, issib lill-imputat hati tal-akkuzi migjuba
kontra tieghu. Rat I-artikoli 214, 216(1)(b) u 338(m) tal-
Kodic¢i Kriminali u tikkundannah ghal sentejn prigunerija
izda wara li rat l-artikolu 28A tal-Kodic¢i Kriminali tordna |i
tali sentenza ma ghandhiex tibda ssehh hlief jekk matul il-

perjodu ta’ erba’ snin mil-lum I-imputat jikkometti reat
iehor li ghalih hemm il-piena tal-prigunerija.

< Sentenza Finali >

